
Resumen

O Traballo Fin de Grao (TFG) consiste na elaboracion e
defensa dun traballo orixinal en torno a un ambito de
intervenciéon profesional da titulacion e baixo a
titorizacion dun profesor/a, sendo unha das materias a
cursar na fase final dos estudos de Grao. Configtrase asi
como un espazo idoneo para que o alumnado acredite o
dominio de competencias traballadas durante a sua
formacion. O obxectivo deste estudo ¢é cofiecer a
valoracion do alumnado do Grao en Educacion Social da
Universidade de Santiago de Compostela (USC) sobre o
TFG e a stia contribucion 4 adquisicion de competencias
profesionais.

Palabras clave: traballo fin de grao, formacion,
competencias, universidade, educacion social.

Abstract

The wundergraduate dissertation (UD) involves the
elaboration and defense of an original academic work on
a field of the degree and under the tutoring of a teacher,
being one of the subjects a course in the final phase of the
studies of Degree. It is configured as an ideal task for the
student to accredit the skills acquired during their
training. The objective of this study is to know the
assessment of the students of the Degree in Social
Education of the University of Santiago de Compostela
(USC) on the UD and its contribution to the acquisition of
professional skills.

Keywords: undergraduate dissertation (UD), training,
professional skills, university, social education.

Introducion

O Traballo Fin de Grao (TFG) constitie unha das
materias a cursar nos estudos de Grao nas universidades
espafiolas, dende que no ano 2007 se promulgara o Real
Decreto 1393/2007, de 29 de outubro, polo que se
establecia a ordenacidon das ensinanzas universitarias
oficiais.

Esta normativa, ao igual que o Real Decreto 43/2015,
de 2 de febreiro, que o modifica, regula, no artigo 12,
que as ensinanzas de Grao concluirdn coa elaboracion e
defensa dun Traballo Fin de Grao e que este tera un
minimo de 6 créditos e un maximo do 12,5% do total
dos créditos do titulo. Este debera realizarse na fase
final do plan de estudos e estar orientado 4 avaliacion de
competencias asociadas ao titulo.

O TFG consiste na elaboracion, presentacion e
defensa por parte de cada estudante, de forma individual
ou, en determinadas ocasions, en grupo, dun traballo

orixinal baixo a supervision dun ou mais titores/as
académicos, centrado nalguns dos ambitos de
intervencion profesional, co obxectivo de acreditar os
cofiecementos e destrezas adquiridas durante os estudos
de grao.

A nivel organizativo, cada universidade establece o
marco normativo que determina as directrices a seguir
para a elaboracion deste traballo. Actualmente a USC
conta co Regulamento de matricula, elaboracion e
defensa dos traballos fin de grao e fin de master na
Universidade de Santiago de Compostela (aprobado
polo Consello de Goberno de 10 de marzo de 2016), que
establece as directrices a seguir para a elaboracion
destes traballos, indicando no seu artigo 1 que os
centros deben aprobar ademais, a través dos oOrganos
correspondentes, normativas propias de TFG e TFM das
titulacions das que son responsables, axustandoas as
caracteristicas propias de cada unha delas.

Esta heteroxeneidade organizativa ten dado lugar a
realidades diferentes entre universidades e facultades.
Esta diversidade tense posto de manifesto nos
numerosos estudos realizados nos ultimos anos
(Rekalde, 2011; Pascual e Pascual, 2012; Hernandez-
Leo, Moreno, Camps, Claris6 e Martinez-Monés, 2013;
Puigcerver, Martin e Renart, 2013; Vera e Briones,
2014), analizando dimensidns de tanto interese como os
procesos de titorizacion e seguimento destes traballos, a
formacion do profesorado para a realizacion deste
cometido, a contribucion para a adquisicion de
competencias, o proceso de avaliacion do TFG, etc.

Do mesmo modo, a realidade do TFG tense analizado
dende contextos moi diversos, entre eles, os centrados
en titulacions de educacion (Avila y Lujan, 2011;
Maiztegui, Martinez, Santibanez e Martinez, 2012;
Civila, 2014).

Obxectivos

Este estudo ten como obxectivos os que se indican a

continuacion:

- Identificar os ambitos profesionais da Educacion
Social cos que se vinculan as tematicas dos
traballos fin de grao desenvolvidos polo alumnado.

- Cofiecer a valoracion do alumnado sobre o proceso
de elaboracion do seu TFG.

- Indagar na percepcion do alumnado sobre a
contribucion do TFG na adquisicion das
competencias establecidas no programa da materia.

Método

A metodoloxia deste estudo é exploratoria e descritiva
tipo enquisa (Torrado, 2004). O uso do cuestionario
como instrumento de investigacion permitiu chegar a un
niamero importante de alumnado de ultimo curso do
Grao en Educacién Social durante o curso 2016-2017.

Participantes

Participaron no estudo un total de 55 estudantes de 4°
curso do Grao en Educacion Social da USC,
seleccionados a través dunha mostraxe de tipo
incidental, que realizaron no curso académico 2016-
2017 o Traballo de Fin de Grao.

A mostra esta composta por unha maioria de alumnas
(89.1%) fronte a unha porcentaxe moito menor de
alumnos (10.9%), tal e como se presenta na figura 1. A
media de idade ¢ de 23 anos.

10,9%

H Alumnas

Alumnos

Figura 1. Distribucion do alumnado por sexo

Instrumento

O cuestionario empregado foi elaborado ad-hoc para o
presente estudo e estda formado por 12 preguntas de
diferente tipoloxia: cuestions de resposta multiple, items
de construcion tipo Likert con cinco alternativas de
resposta (1-nada a 5-moito) e preguntas abertas. En
total, o instrumento inclie os seguintes bloques:

- Bloque 1. Datos persoais.

- Bloque 2. Modalidade e tematica do traballo fin de

grao.

- Bloque 3. Desenvolvemento do TFG: valoraciéon e

satisfaccion.

- Bloque 4. Contribucién do TFG & adquisicion de

competencias.

A aplicacion do instrumento realizouse de forma
presencial na aula. A analise de datos levouse a cabo a
través do paquete estatistico SPSS para Windows
(analises descritivos e de frecuencias).

Resultados

Formularonse en primeiro lugar ao alumnado unha
serie de cuestions dirixidas a obter datos descritivos do
TFG referidas, entre outros aspectos, ao tipo de traballo
que esta desenvolvendo, aos dmbitos profesionais cos
que se vinculan, etc.

En relacion co tipo de TFG, a maior parte do
alumnado, un 40.7%, realizou un proxecto de
intervencion socioeducativa, seguido dun 33.3% que
optou por levar a cabo unha investigacion documental e

un 25.9% que desenvolveu un traballo de campo (figura
2).

60%
40,7%
40% 33,3%
25,9%
20%
0%
Traballo de  Investigacion  Proxecto de
campo documental intervencion
socioeducativa

Figura 2. Tipo de TFG realizado

Con respecto aos ambitos profesionais da Educacion
Social abordados, un terzo do alumnado indica que o
seu TFG esta vinculado coa acciéon socioeducativa en
infancia e xuventude (33.3%) e practicamente outro
terzo, coa educacion para a mediacion, a inclusion
social e a diversidade (27.8%). Outro dos dmbitos mais
recorridos € o relacionado coas persoas adultas e
maiores (16.7%). Pola contra, hai tres ambitos
profesionais con menor representatividade nos TFG: a
educacion en contextos familiares e procesos de
desenvolvemento comunitario; a educacion do ocio, a
animacion e a xestion sociocultural; e a educacion para
a cidadania e a cultura da sustentabilidade (taboa 1).

Taboa 1.
Ambitos profesionais da Educacion Social vinculados
ao TFG

Ambitos profesionais Porcentaxe
Accidn socioeducativa en infancia e xuventude. 33.3%
Educacion para a mediacion, a inclusion social e o
. 27.8%
a diversidade.
Accion socioeducativa con persoas adultas e 16.7%
. . 0
maiores.
Educacion en contextos familiares e procesos de 9.3%
. . . (]
desenvolvemento comunitario.
Educaciéon do ocio, a animacion € a xestion o
. 9.3%
sociocultural.
Educacion para a cidadania e a cultura da 379,
. 0

sustentabilidade.

Ademais, o 81.5% do alumando enquisado esta
realizando o TFG sobre a tematica na que inicialmente
tifia interese, fronte ao 18.5% que manifesta que non.

Polo que se refire a se a persoa que titoriza o TFG ¢
o/a profesor/a elixido/a en primeira opcién, mais da
metade do alumnado indica que si, concretamente un
59.3% (figura 3).

40,7%

| Si

Non

Figura 3. Alumnado titorizado polo/a profesor/a
elixido/a en primeira opcion

No estudo analizdronse tamén outras cuestions
vinculadas a distintos aspectos organizativos e de
implicacion do propio alumnado e profesorado no
desenvolvemento do TFG (taboa 2).

Polo que se refire &4 carga de traballo que supon a
realizacion do TFG, a maioria do alumando enquisado,
0 67.9%, esta bastante ou moi de acordo en que ¢
superior & establecida no programa.

Igualmente, a maior parte, o 59.2%, manifesta ter
recibido no inicio do TFG informacién referente aos
obxectivos, modalidades, etc., fronte ao 14.9% que
sinala que apenas recibiu informacién ao respecto
(pouco ou nada).

No tocante a se o alumnado se sinte formado para
enfrontar con éxito a realizacion do traballo, o 40.7%
considérase nada ou pouco formado, fronte a outro
40.7% que si se sente bastante ou moi formado.

Respecto 4 sua motivacion para a realizacion do
mesmo, mais da metade do alumnado (53.7%) sinala
sentirse nada ou pouco motivado, mentres que un 38.9%
estd bastante ou moi motivado.

No que se refire as titorias, a meirande parte dos/as
enquisados/as afirman, en termos de bastante e moito,
que: asisten as sesions de titoria fixadas polo/a titor/a
para o seguimento de TFG (66%) e que son eles/as quen
solicitan as titorias sen esperar a ser convocados/as
(88.7%). De igual modo, manifestan ter iniciativa na
procura de informacion (88.7%) e atender as
orientacions dadas polo/a titor/a para a realizacion do
TFG (96.2%).

Con respecto ao labor do/a titor/a, o 68.5% do
alumnado estd bastante e moi de acordo en que o
profesorado realiza un seguimento periédico do proceso
de elaboracidon do seu traballo. Non obstante, en
relacion a se proporciona asesoramento bibliografico, o
47.1% sinala que nada ou pouco, fronte ao 41,5% que
indica que o/a titor/a proporciona bastante ou moito. E
no referido a se ofrece asesoramento metodoléxico, case
a metade do alumnado, 0 49%, amdsase bastante ou moi
de acordo con esta afirmacion, mentres que o 26.4%,
nada ou pouco, e o 24.6%, regular.

Taboa 2.
Valoracion sobre o desenvolvemento do TFG
ftems Nada/ Regular Bastqntc
pouco /moito

A carga de traballo que sup6n o
TFG ¢ superior & establecida no 13.2% 18.9% 67.9%
programa.

No inicio do TFG recibin
informacién referente aos 149% 259% 59.2%
obxectivos, modalidades, etc.

Sintome formado/a para enfrontar

V) V) V)
con éxito a realizacion do TFG. 40.7% 18.6% 40.7%

Sintome motivado/a para realizar o

TFG. 53.7% 7.4% 38.9%

Asisto as sesions de titoria fixadas
polo/a titor/a para o seguimento de 9.5% 24.5%  66%
TFG.

Son eu quen solicita as titorias, non

38% 7.5% 88.7%
espero a ser convocado/a.

Teflo iniciativa na procura de

. . 38% 7.5% 88.7%
informacion.

Atendo as orientacions dadas polo/a

0, 0, 0,
titor/a para a realizacion do TFG. 19% 1.9% = 96.2%

O/a titor/a proporcidname

V) ) V)
asesoramento bibliografico. 471% 114% - 41.5%

Ol/a titor/a proporciéname

L 264% 24.6% 49%
asesoramento metodoloxico.

O/a titor/a realiza un seguimento
periodico do proceso de elaboracion  13%  18.5% 68.5%
do traballo.

Doutra banda, formularonse ao alumnado cuestions
relativas 4 contribucion do TFG na adquisiciéon de
competencias (taboa 3).

Ao respecto, en lifias xerais, o alumnado estd bastante
e moi de acordo en que o TFG contribue & adquisicion
das diferentes competencias profesionais. Se ben as
principais contribucions do TFG son en relacion as
seguintes: reflexion e reformulacién sobre o traballo
desenvolto (83.2%); autonomia na procura, seleccion e
tratamento de informacion relevante para o TFG
(79.6%) e sistematizacion e presentacion de
informacion de maneira organizada e correcta desde o
punto de vista académico e profesional (77.7%).

Tamén son destacadas por boa parte do alumnado a
contribucion do traballo & adquisicion destoutras
competencias profesionais, ainda que en menor medida
que as anteriores: autoorganizacion na planificacion e
desenvolvemento do labor investigador e profesional
(un 68.5%); aplicacion integrada dos cofiecementos e
habilidades adquiridos ao longo do grao (58.4%); e
comunicacion utilizando recursos expresivos e
argumentativos (57.4%).

Taboa 3.
Valoracion sobre a contribucion do TFG a adquisicion
de competencias

1 Nada/ Bastante/
Items Regular .
pouco moito

Autoorganizacion na planificacion e
desenvolvemento do labor 13% 18.5% 68.5%
investigador e profesional.

Autonomia na procura, seleccion e
tratamento de informacion relevante 7.4%  13%  79.6%
para o TFG.

Aplicacion integrada dos
cofiecementos e habilidades 18.9% 22.7% 58.4%
adquiridos ao longo do grao.

Sistematizacion e presentacion de
informacion de maneira organizada
e correcta desde o punto de vista
académico e profesional.

93% 13% 77.7%

Reflexion e reformulacién sobre o

traballo desenvolto. 3.8%  13%  83.2%

Comunicacion utilizando recursos

. . 13% 29.6% 57.4%
€Xpresivos € argumentativos.

Ademais, o alumnado enquisado realizou unha
valoracion xeral en canto ao labor desenvolto polo/a
titor/a, 4 realizacion en si do TFG e & achega do mesmo
no seu proceso de aprendizaxe. En canto ao labor
desenvolvido polo/a titor/a, a maioria do alumnado
manifesta un alto (45.3%) ou moi alto (18.9%) grao de
satisfaccion, mentres que un 18.9% fai unha valoracion
regular, un 7.5% baixa ¢ un 9.4% moi baixa (figura 4).

60%

45,3%

40%
18,9%

20% | 94% 759

0%
Moi alto

Moi Baixo Regular Alto
baixo

Figura 4. Grao de satisfaccion co labor desenvolto
polo/a titor/a

Pola contra, ao analizar a satisfaccion do alumnado co
proceso de elaboracion do seu traballo, existe unha
maior diversidade nas respostas. O 35.8% afirma ter un
grao de satisfaccion alto, seguido do 28.3% que indica
unha satisfaccion regular e do 20.8% que manifesta que
¢ baixa (figura 5).

35,8%

40%

28,3%

20,8%

20%

0%
Moi alto

Moi Baixo Regular Alto
baixo

Figura 5. Grao de satisfaccion coa realizacion do TFG

Finalmente, no que se refire 4 achega do TFG para o
seu proceso de aprendizaxe, mais da metade do
alumnado enquisado realiza unha valoracion positiva,
considerandoo moi importante (13.2%) ou bastante
importante (41.5%). Pola contra, un 7.5% opina que ¢é
pouco importante e un 13.2% nada importante (figura
6).

Moi importante 13,2%

Bastante importante 41,5%
Indiferente
7.5%

13,2%

Pouco importante

Nada importante

0% 20% 40% 60%

Figura 6. Valoracion da achega do TFG ao proceso de
aprendizaxe

Discusion e conclusions

A realizacion do Traballo Fin de Grao supon unha
oportunidade para integrar e desenvolver as
competencias adquiridas polos estudantes durante a sua
formacién académica universitaria. Contriblie asi a
construciéon do perfil profesional do/da educador/a
social, en tanto que a través del inicianse no traballo nos
diferentes ambitos profesionais.

Con todo, case a metade do alumnado enquisado sente
que necesitaria mais formacion para poder desenvolvelo
con éxito e séntese en xeral desmotivado para acometer
este proceso. Do mesmo modo, considera que a
esixencia do TFG en canto a carga de traballo é superior
a establecida no programa. Por tanto, pese a que en
xeral consideran que a elaboracion deste traballo ¢
importante no seu proceso de aprendizaxe, amdsanse en
xeral insatisfeitos co proceso de elaboracion do mesmo.

Por outra parte, no desenvolvemento do TFG cobra un
papel destacado o rol do titor/a do TFG (Hernandez-
Leo, Moreno, Camps, Claris6é y Martinez-Monés, 2013;
Vera e Briones, 2014). Neste sentido, a maioria do
alumnado estd bastante ¢ moi de acordo en que o
profesorado realiza un seguimento periddico do proceso
de elaboracion do traballo. Con todo, case a metade
dos/as estudantes demandan unha maior implicacion
pola stia parte 4 hora de proporcionar asesoramento
bibliografico.

